
Татарстан Республикасы муниципаль норматив хокукый 
актлары регистры турында
	
	Татарстан Республикасы

Дәүләт Советы тарафыннан 

2009 елның 15 гыйнварында

кабул ителде 




 (2011 елның  13 декабрендәге 100-ТРЗ, 2013 елның 12 гыйнварындагы 7-ТРЗ, 2015 елның 7 октябрендәге 66-ТРЗ номерлы, 2018 елның 13 июлендәге 54-ТРЗ номерлы Татарстан Республикасы законнары редакциясендә) 

1 статья. Әлеге Законның җайга салу предметы
Әлеге Закон  "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" 1999 елның 6 октябрендәге 184-ФЗ номерлы һәм "Россия Федерациясендә җирле үзидарә оештыруның гомуми принциплары турында" 2003 елның 6 октябрендәге 131-ФЗ номерлы федераль законнар нигезендә Татарстан Республикасы муниципаль норматив хокукый актлары регистрын (алга таба – муниципаль регистр) оештыру һәм алып бару тәртибен билгели.

2 статья. Әлеге Законның максатлары

Әлеге Закон түбәндәгеләрне тәэмин итү максатларында кабул ителде:


муниципаль норматив хокукый актларны системалаштыруны һәм исәпкә алуны;


гражданнарның муниципаль норматив хокукый актлар турында дөрес мәгълүмат алуга конституциячел хокукын;


дәүләт хакимияте органнары, җирле үзидарә органнары, вазыйфаи затлар һәм оешмалар тарафыннан муниципаль норматив хокукый актлар турында мәгълүмат алу өчен шартлар тудыруны. 


3 статья. Муниципаль регистр

1. Муниципаль регистрны оештыру һәм алып бару Татарстан Республикасы Президенты тарафыннан вәкаләт тапшырылган Татарстан Республикасы башкарма хакимияте органы (алга таба – вәкаләтле орган) тарафыннан гамәлгә ашырыла.


2. Муниципаль регистрга җирле үзидарәнең вазыйфаи затлары һәм органнары тарафыннан кабул ителгән (басылып чыккан) муниципаль норматив хокукый актлар, шулай ук, җирле референдумда (гражданнар җыенында) кабул ителеп, хокукый актлар рәвешендә рәсмиләштерелгән карарлар кертелергә тиеш. (Беренче абзац 2018 елның 13 июлендәге 54-ТРЗ номерлы Татарстан Республикасы Законы редакциясендә)

Муниципаль регистр муниципаль норматив хокукый актларның федераль регистры программа чараларыннан файдаланып электрон рәвештә алып барыла. (Икенче абзац 2013 елның 12 гыйнварындагы 7-ТРЗ номерлы, 2018 елның 13 июлендәге 54-ТРЗ номерлы Татарстан Республикасы законнары редакциясендә)

Электрон рәвештәге муниципаль регистрның нигезе муниципаль норматив хокукый актларның бүленгән белешмәләр базасы була.


Электрон рәвештәге муниципаль норматив хокукый актның кәгазь саклагычтагы акт эчтәлегенә туры килүен билгеләү максатларында вәкаләтле орган таләбе буенча соратып алына торган акт тиешле җирле үзидарә органы мөһере һәм вәкаләтле вазыйфаи зат имзасы белән таныкланган рәсми күчермәсе рәвешендә тапшырыла. (Дүртенче абзац 2013 елның 12 гыйнварындагы 7-ТРЗ номерлы Татарстан Республикасы Законы редакциясендә)

3. Муниципаль регистрга кертү өчен муниципаль норматив хокукый акт кергән көннән алып 10 эш көне эчендә вәкаләтле орган муниципаль хокукый актның муниципаль регистрга кертелергә тиеш булу-булмавын билгели, шул исәптән андагы нигезләмәләрнең нормативлыгына бәяләү үткәрә. (3 өлеш 2018 елның 13 июлендәге 54-ТРЗ номерлы Татарстан Республикасы Законы редакциясендә)


4. Суд карары белән гамәлдә түгел дип танылган, ләкин юкка чыгарылмаган яисә үз көчен югалткан дип танылмаган муниципаль норматив хокукый актлар муниципаль регистрга кертелергә тиеш.


5. Элек кабул ителгән (чыгарылган)  норматив хокукый актларга үзгәрешләр (өстәмәләр) кертә, аларның гамәлдә булуларын озайта, туктатып тора, юкка чыгара торган, үз көчләрен югалткан дип һәм (яисә) гамәлгә яраксыз дип таный торган муниципаль  норматив хокукый актлар,  мөстәкыйль теркәү номеры алып, муниципаль регистрга кертеләләр. (5 өлеш 2011 елның 13 декабрендәге 100-ТРЗ номерлы Татарстан Республикасы Законы редакциясендә)

6. "Хезмәттә файдалану өчен", "басылып чыгарга тиеш түгел", "матбугат өчен түгел" грифлары белән файдалануы чикләнгән муниципаль норматив хокукый актлар муниципаль регистрга кертелми.

7. Муниципаль регистрга кертелергә тиешле муниципаль хокукый актлар һәм алар турындагы белешмәләр әлеге статьяның 3 өлешендә күрсәтелгән срок чыккан көннән алып биш эш көненнән дә соңга калмыйча муниципаль регистрга кертеләләр. (7 өлеш 2018 елның 13 июлендәге 54-ТРЗ номерлы Татарстан Республикасы Законы белән кертелде)
8. Муниципаль норматив хокукый актлар турында әлеге Законның 4 статьясындагы 2 өлешенең икенче абзацы һәм 3 өлеше нигезендә бирелгән белешмәләр муниципаль регистрга вәкаләтле органга кергән көннән алып биш эш көне эчендә кертеләләр. (8 өлеш 2018 елның 13 июлендәге 54-ТРЗ номерлы Татарстан Республикасы Законы белән кертелде)
4 статья. Муниципаль регистрга кертү өчен муниципаль норматив хокукый актларны, шулай ук алар турындагы белешмәләрне  тапшыру (статья 2018 елның 13 июлендәге 54-ТРЗ номерлы Татарстан Республикасы Законы редакциясендә)
1. Муниципаль норматив хокукый актлар алар кабул ителгән (бастырып чыгарылган) көннән алып 10 эш көне эчендә муниципаль берәмлек башлыгы тарафыннан вәкаләтле органга җибәрелә.

2. Муниципаль норматив хокукый актлар белән бер үк вакытта муниципаль берәмлек башлыгы  кабул ителгән муниципаль норматив хокукый актларның рәсми басылып чыгу (халыкка игълан итү) чыганаклары һәм даталары турындагы белешмәләрне дә җибәрә.

Муниципаль норматив хокукый актлар әлеге статьяның 1 өлешендә күрсәтелгән сроклар чыкканнан соң рәсми басылып чыккан (халыкка игълан ителгән) очракта, рәсми басылып чыгу (халыкка игълан ителү) чыганаклары һәм даталары турындагы белешмәләр, алар рәсми басылып чыккан (халыкка игълан ителгән) көннән алып 10 эш көненнән дә соңга калмыйча, муниципаль берәмлек башлыгы тарафыннан вәкаләтле органга җибәрелә.

Муниципаль берәмлек башлыгы вәкаләтле орган соравы буенча 15 көн эчендә  муниципаль норматив хокукый актларның рәсми басылып чыгу чыганаклары булып торучы басма чаралардагы үзе раслаган күчермәләрен вәкаләтле органга җибәрә.

3. Өстәмә белешмәләр (әлеге Законның 41 статьясында каралган юридик экспертиза нәтиҗәләре турындагы белешмәләрдән тыш) җирле үзидарә органнары,  җирле үзидарәнең вазыйфаи затлары тарафыннан, алар кергән көннән алып биш эш көненнән дә соңга калмыйча, вәкаләтле органга җибәрелә.

4. Муниципаль норматив хокукый актлар, шулай ук алар турындагы әлеге статьяның 2 һәм 3 өлешләрендә каралган белешмәләр, Татарстан Республикасында Россия Федерациясе һәм Татарстан Республикасы законнары һәм башка норматив хокукый актлары нигезендә эшләүче ведомствоара электрон документлар әйләнеше системасының элемтә каналлары аша җибәрелә. Әлеге элемтә каналларыннан техник яктан файдалану мөмкинлеге булмаган очракта, муниципаль норматив хокукый актлар һәм алар турындагы белешмәләр, көчәйтелгән квалификацияле электрон имза белән расланган хат белән берлектә,  вәкаләтле органның электрон почта рәсми адресына җибәрелергә яисә машинада укыла торган саклагычта тапшырылырга мөмкин.

5. Муниципаль регистрга кертелергә тиешле белешмәләрнең (әлеге Законның 41  статьясында каралган юридик экспертиза нәтиҗәләре турындагы белешмәләрдән тыш) тулылыгын һәм дөреслеген җирле үзидарә органнары тәэмин итә.
41 статья. Муниципаль норматив хокукый актларга юридик экспертиза үткәрү (статья 2018 елның 13 июлендәге 54-ТРЗ номерлы Татарстан Республикасы Законы редакциясендә)
1. Вәкаләтле орган муниципаль регистрны оештырганда һәм алып барганда муниципаль норматив хокукый актларның Россия Федерациясе Конституциясенә, федераль законнарга, Татарстан Республикасы Конституциясенә, Татарстан Республикасы законнарына, муниципаль берәмлек уставына туры килү-килмәвенә юридик экспертиза үткәрә.

Юридик экспертиза үткәрү һәм аның нәтиҗәләре турындагы белешмәләрне муниципаль регистрга кертү муниципаль норматив хокукый актны муниципаль регистрга керткән датадан алып 45 көннән дә соңга калмыйча үткәрелә. Кирәк булганда, әлеге срок 15 көннән дә артыграк булмаган вакытка озайтылырга мөмкин.

2. Муниципаль норматив хокукый актта Россия Федерациясе Конституциясенә, федераль законнарга, Татарстан Республикасы Конституциясенә, Татарстан Республикасы законнарына, муниципаль берәмлек уставына каршы килә торган нигезләмәләр  барлыгы ачыкланганда, юридик экспертиза нәтиҗәләре буенча төзелгән эксперт бәяләмәсе, аны төзегән көннән алып җиде эш көне эчендә, мондый актны кабул иткән (чыгарган) җирле үзидарә органына (җирле үзидарәнең вазыйфаи затына), Татарстан Республикасы Министрлар Кабинетына һәм прокуратура органнарына җибәрелә.

3. Юридик экспертиза нәтиҗәләре буенча муниципаль норматив хокукый акт Россия Федерациясе Конституциясенә, федераль законнарга, Татарстан Республикасы Конституциясенә, Татарстан Республикасы законнарына, муниципаль берәмлек уставына туры килә дип билгеләнгән очракта, эксперт бәяләмәсе язмача рәсмиләштерелми, муниципаль регистрга муниципаль норматив хокукый актның федераль законнарга, Россия Федерациясе субъекты законнарына һәм муниципаль берәмлек уставына туры килүе турындагы язма теркәлә.

5 статья. Муниципаль регистрга кертелергә тиешле белешмәләр


1. Муниципаль регистрга түбәндәге белешмәләр кертелә:


муниципаль норматив хокукый актларны теркәү номерлары һәм даталары;


муниципаль норматив хокукый актларның реквизитлары (акт төре һәм аны кабул иткән орган исеме, актны кабул итү (имза салу) датасы, аның номеры һәм исеме);


җирле референдумда (гражданнар җыенында) кабул ителгән,  хокукый актлар рәвешендә рәсмиләштерелгән карарларның реквизитлары (акт төре, җирле референдумны (гражданнар җыенын) үткәрү датасы һәм урыны, актны рәсмиләштерү датасы, аның номеры һәм исеме);


рәсми рәвештә басылып чыгу (халыкка игълан итү) чыганагы турында белешмәләр;


басылып чыккан (халыкка игълан ителгән), шулай ук басылып чыкмаган (халыкка игълан ителмәгән) актларның да текстлары;


өстәмә белешмәләр. (Җиденче абзац 2011 елның 13 декабрендәге 100-ТРЗ номерлы Татарстан Республикасы Законы редакциясендә)

2. Өстәмә белешмәләргә түбәндәгеләр керә: (беренче абзац 2011 елның 13 декабрендәге 100-ТРЗ номерлы Татарстан Республикасы Законы редакциясендә)

прокурорның муниципаль норматив хокукый актларга карата кабул ителгән таләп итү актлары (күрсәтмәләр, протестлар һәм судка гаризалар);


муниципаль норматив хокукый актларга дәгъва белдерү турындагы эшләр буенча суд карарлары;


муниципаль норматив хокукый актларның Татарстан Республикасы Конституциясенә туры килү-килмәвен тикшерү турындагы эшләр буенча Татарстан Республикасы Конституция суды карарлары һәм билгеләмәләре;


җирле үзидарә органнары тарафыннан кабул ителгән, федераль законнарга каршы килә торган актларны юкка чыгару яки үзгәртү турында монополиягә каршы органнарның җирле үзидарә органнарына  адресланган күрсәтмәләре;


җирле үзидарә органнарына федераль законнар һәм Татарстан Республикасы законнары нигезендә тапшырылган аерым дәүләт вәкаләтләрен алар тарафыннан гамәлгә ашыруны җайга салу өлешендә муниципаль хокукый актларны юкка чыгару яисә гамәлдә булуын туктатып тору турында дәүләт хакимияте органнары актлары; (алтынчы абзац 2011 елның 13 декабрендәге 100-ТРЗ номерлы Татарстан Республикасы Законы редакциясендә)
юридик экспертиза нәтиҗәләре турындагы белешмәләр – муниципаль норматив хокукый актның федераль  законнарга, Россия Федерациясе субъекты законнарына һәм муниципаль берәмлек уставына туры килүе (туры килмәве) турындагы белешмәләр, шулай ук вәкаләтле органның юридик экспертиза нәтиҗәләре буенча төзелгән эксперт бәяләмәсе; (җиденче абзац 2011 елның 13 декабрендәге 100-ТРЗ номерлы Татарстан Республикасы Законы белән кертелде, 2018 елның 13 июлендәге 54-ТРЗ номерлы Татарстан Республикасы Законы редакциясендә)
прокуратура органнарыннан кергән таләпләр, хатлар, башка мәгълүмат, шулай ук  Татарстан Республикасы  дәүләт хакимияте органнарыннан, башка дәүләт органнарыннан һәм  җирле үзидарә органнарыннан кергән хатлар һәм бүтән  мәгълүмат.(Абзац 2011 елның 13 декабрендәге 100-ТРЗ номерлы Татарстан Республикасы Законы белән кертелде)

6 статья. Муниципаль регистрдан белешмәләр бирү

1. Муниципаль регистрдагы белешмәләр язмача гарызнамә нигезендә документаль һәм (яисә) электрон рәвештә вәкаләтле орган тарафыннан бирелә.


2. Муниципаль регистрдан түбәндәге белешмәләр бирелә:


норматив хокукый актны муниципаль регистрга кертү турында;


муниципаль норматив хокукый актны теркәү номеры һәм датасы;


муниципаль норматив хокукый актның реквизитлары (акт төре һәм аны кабул иткән орган исеме, актны кабул итү (имза салу) датасы, аның номеры һәм исеме);


муниципаль норматив хокукый актны үзгәртү (өстәмә кертү), юкка чыгару яисә аның үз көчен югалтуын тану турындагы белешмәләр;


муниципаль норматив хокукый акт текстының (текст фрагментының) күчермәсе;


норматив хокукый актның рәсми басылып чыгу чыганагы турындагы мәгълүмат;


муниципаль норматив хокукый акт турында белешмәләр турындагы мәгълүмат. (Сигезенче абзац 2018 елның 13 июлендәге 54-ТРЗ номерлы Татарстан Республикасы Законы редакциясендә)


7 статья. Финанс ягыннан тәэмин итү

Муниципаль регистрны оештыру һәм алып бару чыгымнарын финанслау Татарстан Республикасы бюджеты акчалары исәбеннән гамәлгә ашырыла.


8 статья. Әлеге Законның үз көченә керүе


1. Әлеге Закон  рәсми басылып чыккан көненнән үз көченә керә.


2. Муниципаль регистрга муниципаль норматив хокукый актлар, шул исәптән 2009 елның 1 гыйнварына кадәр басылып чыккан һәм регистрга кертү вакытына гамәлдә булганнары да кертелергә тиеш.


3. 2009 елның 1 гыйнварына кадәр басылып чыккан муниципаль норматив хокукый актлар 2009 елның 1 июленә кадәр вәкаләтле органга тапшырылырга тиеш.

Татарстан Республикасы 

Президенты

